
Euskaltzaindian ohorezko 
bost euskaltzain oso berri

Urte hontako ekainaren 25ean, Euskaitzaindiak bere ohizko biltza- 
rrean, bost ohorezko euskaltzain oso berri izendatu zituen: Bernardo 
Estornes Lasa, Martin Ugaide, Agustin Zubikaray, Carlos Santamaría 
eta Jean Baptiste Etcheberry.

Bostak pertsona guztiz ezagunak gure artean. Bernardo Estornes 
Lasa, bere lan ugariei esker, eta batipat. Enciclopedia Auñam endi 
erraldoiaren zuzendari, bultzatzaile eta eragile gisan.

Martin Ugalde ( 1920) zer esanik ez. Gaztelaniaz egindako übu- 
ruez gain, Euskaraz argitara emandako kontakizun, eta nobela ugari
ren egile gisan.

Agustin Zubikaray( 1914) , bere poesia, nobela eta ipuinengatik. 
Baina batipat egin dituen antzerki ugariengatik.

Carlos Santamaria( 1910) jaunaren euskal ildoa ere guztiz ezagu
na da gure artean.

Baita ere Jean Baptiste Etcheberry (1903), gehienbat artikulugile 
bezala.

Ekitaldia Diputazioko Errege Aretoan ospatu zen, Euskantzaindia- 
ko egungo buru den Jean Haritschelhar buru zelarik. Akademiko be- 
rriei diploma eta ohorezko akademiko adierazpenaren domina eman 
zitzaien. Izendapen hau egiteko erabakia maiatzean hartu zuen Eus
kaitzaindiak bertan ospatu zen VIII. ihardunaldian.

Martin Ugalde izan zen bosten izenean, bere eskerrona adieraz
teko hitza hartu zuena. Hitz sentituak esandakoak, Euskaitzaindi ho
nen garrantzia azpimarratuaz.

Bertan izan zen Elis Thomas, Galesko A lderdi Abertzaleko partai- 
dea bera, gonbidatu gisan. Bere hitzak, minorizatutako hizkuntzei zor 
zaien garrantziaz eta lekuaz izan ziren, Euskaitzaindiak bere aldetik, 
zenbait libururen eskaintza egin zion bere eskerrona azalduaz.

Gure zorionak bostei.
G.E.


